
doktori, professor

pedagogika universiteti;

tillari universiteti;

fanlari doktori, professor, O‘zbekiston xalgaro islom
akademiyasi.

kafedra mudiri.

MULKNI BEGONALASHTIRISH SHARTNOMALARIGA OID KONSEPTUAL
YONDASHUVLAR

Imomniyozov Doniyorbek Baxtiyor o‘g‘li,
Toshkent davlat yuridik universiteti
Fuqarolik huquqi kafedrasi o‘qituvchisi

Annotatsiya. Maqolada Fuqarolik kodeksiga kiritilayotgan mulkni begonalashtirishga oid shartnomalar bo‘yicha
konseptual yondashuvlar va o‘zgarishlar tahlil gilingan. Maqolada mulkni begonalashtirish shartnomalari tizimida
amalga oshirilayotgan muhim o‘zgarishlar masalalari yoritilgan. Maqolada MDH davlatlari fugarolik kodekslari
bilan giyosiy tahlil asosida hayvonlar oldi-sotdisi, qimmatli qog‘ozlar oldi-sotdisiga oid repo shartnomasi kabi
yangi institutlarni kiritish zarurligi asoslantirilgan.

Kalit so‘zlar: Fugarolik kodeksi, mulkni begonalashtirish, oldi-sotdi shartnomasi, hadya shartnomasi, mahsulot
yetkazib berish, tijoratni sotish, umrbod ta’'minlash shartnomasi, mulk huquqi, repo shartnomasi.

DOI: https://doi.org/10.47390/SPR1342V4SI9Y2024N71

Kirish. Mulkni begonalashtirishga oid shartnomalar fuqarolik huquqgining muhim
institutlaridan biri hisoblanadi. O‘zbekiston Respublikasi Fuqarolik kodeksining yangi
loyihasida ushbu shartnomalar bo‘yicha bir gator muhim o‘zgarishlar nazarda tutilmoqda.
Xususan, qaytib sotib olish sharti bilan tuzilgan oldi-sotdi shartnomasi kiritilishi, mahsulot
yetkazib berishga oid ayrim qoidalarning qayta ko‘rib chigqilishi, tovarlar yetkazib berish
to‘g'risidagi davlat kontrakti va kontraktatsiya institutlarining chigarib tashlanishi, tijoratni
sotish tushunchasining kiritilishi hamda hadya shartnomasining faqat real tuzilishi mumkinligi
kabi yangiliklar nazarda tutilgan. Ushbu maqolada mulkni begonalashtirishga oid
shartnomalarning konseptual jihatlari tahlil gilingan.

Metodologiya. Mazkur maqolada quyidagi metodlardan foydalanildi. Xususan,
magqolaning mulkni begonalashtirish shartnomalariga oid O‘zbekiston qonunchiligini Rossiya,
Ozarbayjon, Belarus, Qozog‘iston qonunchiligi bilan giyosiy-huquqiy o‘rganish orqali, fugarolik
kodeksi loyihasidagi mulkni begonalashtirish shartnomalariga oid normalarni tizimli ravishda,
boshqga normalar bilan ozaro bog'liglikda tizimli tahlil metodi orqali, tarixiy-huquqiy metod
bilan 2022-2024 yillarda qabul qilingan qonunchilik hujjatlarining mulkni begonalashtirish
shartnomalariga ta’sirini tarixiy rivojlanish nuqtai nazaridan o‘rganilgan. Mazkur
metodologiyalar maqolada keltirilgan masalalarni har tomonlama va chuqur tahlil qilish, ilmiy
asoslangan xulosalar chiqarish hamda amaliy tavsiyalar ishlab chiqish imkonini bergan.

Muhokamalar. Ma’'lumki, Fugarolik kodeksi II qismi 3-kichik bo‘limi majburiyatlarining
ayrim turlari sifatida joylashtirilgan shartnomalar tuzilish maqsadiga ko‘ra tizimlashtirilgan va
shulardan birinchisi mulkni begonalashtirishga oid shartnomalar hisoblanadi.

Loyihada mulkni begonalashtirish shartnomalari bo‘yicha quyidagi muhim o‘zgarishlar
amalga oshirilgan.

Birinchidan, oldi-sotdining o‘ziga xos, alohida turi sifatida “Qaytib sotib olish sharti
bilan tuzilgan oldi-sotdi shartnomasi” kiritilgan;

Ikkinchidan, mahsulot yetkazib berishga oid qoidalarning aksariyati (Mahsulot
yetkazib berish shartnomasining amal qilish muddati (amaldagi FK 438-moddasi), Mahsulot
yetkazib berish shartnomasini tuzish vaqtida kelib chiqadigan kelishmovchiliklarni hal qilish
(amaldagi FK 439-moddasi), Mahsulot yetkazib berish davrlari (amaldagi FK 440-moddasi),
Tovarlarni yetkazib berish tartibi (amaldagi FK 441-moddasi), Tovarlarni olib borib berish
(amaldagi FK 442-moddasi), Toliq yetkazib berilmagan tovarlar o‘rnini to‘ldirish (amaldagi FK
443-moddasi), Yetkazib berish muddati o‘tkazib yuborilgan tovarlarni qabul qilishni rad etish
(amaldagi FK 444-moddasi), To‘liq yetkazib berilmagan tovarlar o‘rnini to‘ldirganda ularning
assortimenti (amaldagi FK 445-moddasi), Idishlar va o‘rash materiallarini qaytarish (amaldagi
FK 450-moddasi), Tegishli darajada sifatli bo‘lmagan tovarlarni yetkazib berish oqibatlari
(amaldagi FK 451-moddasi), But bo‘lmagan tovarlar yetkazib berish oqibatlari (amaldagi FK
452-moddasi), Tovarlar to‘liq yetkazib berilmagan, tovarlarning kamchiliklarini bartaraf etish
yoki tovarlarni butlash to‘g'risidagi talablar bajarilmagan hollarda sotib oluvchining huqugqlari
(amaldagi FK 453-moddasi), Tovarlarni to‘liq yetkazib bermaganlik uchun neustoyka
(amaldagi FK 454-moddasi), Mahsulot yetkazib berish shartnomasini bajarishdan bir
tomonlama bosh tortish (amaldagi FK 455-moddasi), Shartnomani bekor qilish vaqtida zararni
hisoblash (amaldagi FK 456-moddasi), ayirboshlash, hadyaga oid ayrim normalar
majburiyatlarning umumiy qoidalari va oldi-sotdining umumiy qoidalarida nazarda tutilganligi
sababli chiqarib tashlanmoqda;

Uchinchidan, Tovarlar yetkazib berish to‘g‘risidagi davlat kontrakti va Kontraktatsiya
bugungi kundagi iqtisodiy munosabatlarga javob bermayotganligi sababli chiqarib
tashlanmoqda (davlat xaridlari tizimi va klaster joriy etilishi);

To‘rtinchidan, amaldagi FK 3-kichik bo‘lim, 29-bob, 8-paragrafidagi “Korxonani sotish
shartnomasi” tijoratni sotish tarzida taklif etilmoqda;

Beshinchidan, amaldagi FK 3-kichik bo‘lim, 31-bobda “Hadya shartnomasi” konsensual
bo‘lishi mumkinligi qoidasi, loyihadagi o‘zgarishlardan keyin faqat real tuzilishi mumkinligi
belgilangan. Shuningdek, hadyani cheklashga nisbatan asosiy qoida kiritilmoqda: “agar mol-
mulkni hadya qilish hadya qiluvchini yoki uning qaramog‘idagi shaxslarni tirikchilik

manbaidan mahrum qilsa, shaxs mol-mulkni hadya qilishga haqli emas”. Bundan tashqari
hadyani taqiglashni yangi mezonlari va shartlari nazarda tutilgan. Shu bilan birga metsenatlik
yoxud homiylik harakatlarga nisbatan hadyaning qoidalari qo‘llanilishi belgilangan.

Oltinchidan, amaldagi FK 33-bobi “Umrbod ta’'minlash sharti bilan uy-joy (kvartira)ni
boshqga shaxsga berish” shartnomasi chiqarib tashlanmoqda. Loyiha mualliflarining fikricha
ushbu munosabatlarni umrbod renta bilan tartibga solishning o‘zi yetarli hisoblanadi.

2022 - 2024-yillarda mulkni begonalashtirishga oid munosabatlarga bevosita yoki
bilvosita ta’sir qiluvchi quyidagi qonunchilik hujjatlari qabul qilindi:

1. O‘zbekiston Respublikasining 2022 yil 28 noyabrdagi O‘RQ-803-sonli “Ko‘chmas mulkka
bo‘lgan huqugqlarni davlat ro‘yxatidan o‘tkazish to‘g'risida”gi Qonun;

2. 0O‘zbekiston Respublikasining Qonuni, 2024 yil 24 fevraldagi 0‘RQ-907-sonli “Davlat
mulkini xususiylashtirish to‘g'risida”gi Qonun;

3. O‘zbekiston Respublikasi Prezidentining 2022 yil 24 avgustdagi PF-198-sonli “Mulk
huquqining daxlsizligini ishonchli himoya qilish, mulkiy munosabatlarga asossiz
aralashuvga yo‘l go‘ymaslik, xususiy mulkning kapitallashuv darajasini oshirish chora-
tadbirlari to‘g'risida”gi Farmonti;

4. O‘zbekiston Respublikasi Prezidentining 2021 yil 14 sentyabrdagi PF-6313-sonli
“Shartnomaviy munosabatlarni tubdan takomillashtirish chora-tadbirlari to‘g'risida”gi
Farmoni.

Bugungi kunda mulkni begonalashtirishga oid munosabatlarga oid quyidagi Oliy sud
Plenumi qarorlari mavjud:

1. O‘zbekiston Respublikasi Oliy Xo‘jalik Sudi Plenumining 2007-yil 28-dekabrdagi
174-son “Sifati tegishli darajada bo‘lmagan mahsulot (tovar)larni yetkazib berish
bilan bog‘liq nizolarni hal etish bo‘yicha sud amaliyoti to‘g‘risida”gi qarori;

2. O‘zbekiston Respublikasi Oliy Xo‘jalik Sudi Plenumining 2007-yil 28-dekabrdagi
175-son “Tovarlarni tanlab olmaslik bilan bog‘liq nizolarni hal qilishning ayrim
masalalari to‘grisida”gi qarori;

3. O‘zbekiston Respublikasi Oliy xo‘jalik Sudi Plenumining “O‘zbekiston
Respublikasining “Xo‘jalik yurituvchi subyektlar Faoliyatining shartnomaviy-
huquqiy bazasi to‘grisida”gi Qonunini iqtisodiy sudlar amaliyotida qo‘llashning
ayrim masalalari haqida”gi qarori;

4. 0O‘zbekiston Respublikasi Oliy Xo‘jalik Sudi Plenumining 2003-yil 28-fevraldagi 110-
son “O‘zbekiston Respublikasi Fuqgarolik kodeksining talabdan boshqa shaxs
foydasiga voz kechish huquqi bilan bog‘liq normalarini qo‘llashning ayrim masalalari
to‘grisida”gi Qarori.

Natijalar. Loyihani o‘rganish yuzasidan uni takomillashtirishga oid quyidagi fikrlarni

bildirish mumkin.

Birinchidan, loyihada amaldagi tahrirdagi ko‘plab qoidalarni qisqartirilishi, chiqarib
tashlanishiga nisbatan tanqidiy yondashuv lozim. Chunki mahsulot yetkazib berish, tovarlarni
yetkazib berish bo‘yicha davlat kontrakti, ayirboshlash, hadyaning o‘ziga xos jihatlarini
inobatga olib belgilangan qoidalarning chiqarib yuborilganligi bugungi kundagi huquqni
go‘llash amaliyoti va huquqiy tartibga solishdagi izchillikka putur yetkazishi mumkin. Mazkur
shartnomalarga oid maxsus normalar Rossiya Federatsiyasi Fuqgarolik kodeksi (506 - 538-
moddalar), Ozarbayjon Fuqgarolik kodeksi (627 - 645-moddalar), Belorussiya Fuqarolik

kodeksi (476 - 509-moddalari), Qozog‘iston Fugarolik kodeksi (458 - 483-moddalari)da
belgilangan. Shu sababli yuqorida keltirilgan normalarni Fugarolik kodeksi loyihasida qoldirish
o‘rinli bo‘ladi.

Ikkinchidan, loyihada hadya shartnomasi faqat real shartnoma sifatida belgilangan.
Biroq hadya shartnomasi konsensual xususiyat kasb etishi ham mumkin. Rossiya Federatsiyasi
Fuqarolik kodeksi (572-moddasi), Belorussiya Fuqarolik kodeksi (543-moddasi), Qozog‘iston
Fuqarolik kodeksi (506-moddasi)da hadya shartnomasi real va konsensual xususiyatga ega
shartnomasi sifatida belgilangan.

Uchinchidan, loyihadan “Umrbod ta’minlash sharti bilan uy-joy (kvartira)ni boshqa
shaxsga berish” shartnomasi chiqarib tashlanmoqda. Lekin bugungi kun huquqgni qo‘llash
amaliyotida mazkur shartnoma keng qo‘llanilishini ko‘rish mumkin. Shuningdek, ushbu
shartnoma Rossiya Federatsiyasi Fugarolik kodeksi (601-moddasi), Belorussiya Fuqarolik
kodeksi (572-moddasi), Qozog'iston Fuqarolik kodeksi (535-modda)da ushbu shartnomaga oid
qoidalar mavjud.

To‘rtinchidan, bugungi kunda hayvonlar oldi-sotdisi bilan bog‘liq munosabatlar
rivojlanmoqda, lekin ularni to‘g'ridan-to‘g'ri tartibga solishga oid normalar Fuqarolik
kodeksida belgilanmagan. Shu munosabat bilan ushbu munosabatni tartibga solishga oid
normalarni kiritish maqsadga muvofiq bo‘ladi. Ozarbayjon Fuqarolik kodeksi (608 - 613-
moddalari)da mazkur munosabatni tartibga soluvchi maxsus normalar belgilangan.

Beshinchidan, hozirgi kunda mulkiy huquqglarni oldi-sotdisiga oid munosabatlar ham
kengayib bormoqda. Shunday bo‘lsa-da, mazkur oldi-sotdini bevosita tartibga solishga
qaratilgan normalar qonunchilik hujjatlarida belgilanmagan. Ozarbayjon Fuqarolik kodeksi
(651 - 654-moddalari)da mazkur oldi-sotdiga oid qoidalar belgilangan.

Oltinchidan, loyihada qimmatli qog'ozlar oldi-sotdisiga oid maxsus shartnomalar
mavjud emas. Shu sababli loyihaga qimmatli qog‘ozlar oldi-sotdisiga oid repo shartnomasini
kiritish maqsadga muvofiq bo‘ladi. Qozog‘iston Fuqgarolik kodeksi (500-1, 500-2-moddalari)da
repo oid qoidalar belgilangan.

Yettinchidan, amaldagi Fuqarolik kodeksining 482-moddasi uchinchi qismiga ko‘ra
“Agar shartnomada ko‘chmas mulkni sotib oluvchiga topshiriladigan tegishli yer uchastkasiga
bo‘lgan huquq belgilangan bo‘lmasa, sotib oluvchiga yer uchastkasining ko‘chmas mulk
joylashgan va bu ko‘chmas mulkdan foydalanish uchun zarur bo‘lgan muayyan qismiga mulk
huquqi o‘tadi”. Normaning mazmuni loyihaning 560-moddasida ham qayd etilgan. Biroq
bunday qoida huquqiy va mantiqiy jihatdan xato deyish mumkin. Chunki sotilayotgan ko‘chmas
mol-mulk joylashgan yer uchastkasiga nisbatan mulk huquqi davlatga tegishli bo‘lsa yoki hali
xususiylashtirilmagan bo‘lsa va bu yer uchastkasiga egalik ashyoviy huquqglar amal gilayotgan
bo‘lsa sotib oluvchi “yer uchastkasining muayyan qismiga nisbatan mulk huquqi” qaysi huquqiy
asosga ko‘ra o‘tishi noaniq. Shu sababli Rossiya Federatsiyasi Fuqarolik kodeksi (552-
moddasi), Belorussiya Fuqarolik kodeksi (523-524-moddalari), Tojikiston Fuqarolik kodeksi
(483-moddasi)dan yuqoridagi mazmundagi norma chiqarib tashlangan.

Sakkizinchidan, amaldagi Fuqarolik kodeksi (489 - 496-moddalari) hamda Fuqarolik
kodeksi loyihasi (566 - 573-moddalari)da korxonani sotish shartnomasiga oid qoidalar
belgilangan. Biroq bugungi kunda mazkur shartnoma bozor iqtisodiyoti tamoyillariga mos
kelmasligi sababli uni loyihadan chiqarib tashlash maqsadga muvofiq bo‘ladi. Ozarbayjon,
Ukraina Fuqarolik kodekslaridan chigarib tashlangan.

Xulosa. Mulkni begonalashtirishga oid shartnomalar tizimini takomillashtirish bo‘yicha
Fuqarolik kodeksi loyihasida amalga oshirilayotgan islohotlar, umuman olganda, ijobiy
baholanishi mumkin. Biroq ayrim masalalarda qo‘shimcha muhokama va tahlil talab etiladi.

Birinchidan, mahsulot yetkazib berish, tovarlarni yetkazib berish bo‘yicha davlat
kontrakti, ayirboshlash va hadya shartnomasining o‘ziga xos jihatlarini tartibga soluvchi
goidalarni loyihadan chiqarib tashlash emas, balki ularni zamonaviy talablar asosida
takomillashtirish maqsadga muvofiq.

Ikkinchidan, umrbod ta’minlash sharti bilan uy-joy (kvartira)ni boshqa shaxsga berish
shartnomasini chigarib tashlash o‘rinli emas, chunki bu shartnoma amaliyotda keng qo‘llaniladi
va ijtimoiy ahamiyatga ega.

Uchinchidan, hayvonlar oldi-sotdisi, mulkiy huquqlarni oldi-sotdisi, repo shartnomasiga
oid maxsus normalarni kiritish magsadga muvofiq. Bu esa mazkur munosabatlarni samarali
tartibga solishga xizmat qiladi.

To‘rtinchidan, ko‘chmas mulkni sotishda yer uchastkasiga bo‘lgan huquqgning o‘tishi
masalasidagi huquqiy bo‘shliglarni bartaraf etish va korxonani sotish shartnomasi o‘rniga
zamonaviy bozor igtisodiyoti talablariga mos keladigan yangi institut joriy etish lozim.

